
Տ. ՍԵՐՈՎԲԵ ԱՐՔԵՊԻՍԿՈՊՈՍԻ ՎԵՐՋԻՆ ՕԾՈԻՄՆ ՈԻ 
ՀՈԻՂԱՐԿԱՎՈՐՈԻԹՅՈԻՆԸ

Սույն թվականի փետրվարի 18-ին, շաբաթ 
օրը, առավոտյան, Փարիզի հայոց Ս. Հ ո վ 
հաննես Մկրտիչ Մայր եկեղեցում տեղի է 
ունեցել Արևմտյան Եվրոպայի հայրապետա
կան պատվիրակ, Փարիզի հայոց առաջնորդ, 
Երուսաղեմի Սրբոց Հա կոբյա նց վանքի միա
բան, Գերագույն Հ ո գև որ  Խորհրդի անդամ 
հոգելույս Տ . Սերովբե արքեպիսկոպոս Մա
նուկյանի վերջին օծումն ու թաղման կար
գը՝ ի ներկայության հայ և օտար բարձրաս
տիճան պաշտոնական անձնավորությանց և 
հավատացյալ ժողովրդի։

Վերջին օծման արարողությանը ներկա 
են եղել հանգուցյալ սրբազանի մահվան առ
թիվ հատկապես Փարիզ ժամանած Հայաս– 
տանյայց Առաքելական Եկեղեցու բարձրաս
տիճան հոգևորականներ՝ Երուսաղեմի հայոց 
Պատրիարք Ամենապատիվ Տ . Եղիշե արք
եպիսկոպոս Տերտերյանը, Հյուսիսային Ամե
րիկայի հայոց արևեւյան թեմի առաջնորդ Տ. 
Թորգոմ արքեպիսկոպոս Մանուկյանը, Ան– 
գլիայի հայոց առաջնորդ Տ . Եղիշե եպիսկո
պոս Կիզիրյանը, Արևմտյան Եվրոպայի հայ
րապետական պատվիրակի Մարսելի փոխա
նորդ Տ. Հա կոբ եպիսկոպոս Վարդանյանը, 
Լիոնի փոխանորդ Տ. Նորվան եպիսկոպոս 
Զաքսւրյանը, Արևմտյան Գերմանիայի հայոց 
հոգևոր հովիվ Տ. Դավհթ եպիսկոպոս Սա– 
հակյանը, ինչպես նաև Եվրոպայի զանազան 
քաղաքներից եկած բազմաթիվ հոգևոր հո
վիվներ՝ հոգեշնորհ վարդապետներ և քա 
հանա հայրեր։

Այս տխուր առիթով, որպես Ամենայն Հ ա 
յոց Վեհափառ Հայրապետի ներկայացուցհ– 
;ը , Սուրբ էջմիածնից Փարիզ էր ուղևորվել 
և վերջին օծման արարողությանը ներկա էր

եղել նաև Մայր Աթոռի դիվանապետ Տ. Ներ– 
սես եպիսկոպոս Պոզապալյանը։

Հոգելույս Տ . Սերովբե արքեպիսկոպոսի 
վերջին օծման կարգին ներկա գտնվող քույր 
Եկեղեցիների բարձրաստիճան ներկայացու
ցիչներից են եղել՝ Փարիզի և Մարսելի արք
եպիսկոպոսներ կարդինալ Ժան Մարի Լյուս– 
սփժեի և կարդինալ Ռոժե էչեգարայի ներ
կայացուցիչ Տ. Պեզրիլ եպիսկոպոսը, Հույն 
Օրթոդոքս Եկեղեցու միտրոպոլիտ Մելետիո– 
սի ներկայացուցիչ Տ. Ժերեմի եպիսկոպոսը, 
Մոսկվայի Ռուս Օրթոդոքս Եկեղեցու Պատ
րիարքության ներկայացուցիչ Տ. Ֆիլարետ 
միտրոպոլիտը, Ֆրանսիայի հայ կաթողիկե 
համայնքի էկզարխ Տ. Գրիգոր եպիսկոպոս 
Կապրոյանը, Ֆրանսիայի Ռումին Օրթոդոքււ 
Եկեղեցու առաջնորդ Տ. Ադրիան Հրիչոլ ե– 
պիսկոպոսը, Հույն Օրթոդոքս Եկեղեցու Ան– 
տիոքի Պատրիարքության ներկայացուցիչ Տ. 
Գրեգուար Սալիբի եպիսկոպոսը, Ֆրանսիա
յի ավետարանական Եկեղեցու միության ներ
կայացուցիչ Ժակ Ռիգոն, Կ. Պոլսի Տիեզե
րական Պատրիարքության հոգևոր իշխանու
թյան ներքո գտնվող Ֆրանսիայի Ռուս Օր
թոդոքս Եկեղեցու առաջնորդ Տ . ժ ո ր ժ  ա րք
եպիսկոպոսը, Հույն Կաթոլիկ՝ Մելքիթ Եկե
ղեցու առաջնորդ Տ. Նասրալլահը, Վրացա
կան Օրթոդոքս Եկեղեցու ներկայացուցիչ 
հայր Մելիան, Վենետիկի Մխիթարյան միա
բանությունից՝ հայր Ռափայել Անտոնյանը և 
այլ եկեղեցական ու կրոնական իշխանու– 
թյանց ներկայացուցիչներ։

Վերջին օծման արարողությանը ներկա են 
Եոեւ նաւնպես Ֆոանսիափ պետական և քա 
ղաքային իշխանությանց բարձրաստիճան 
ներկայացուցիչներ, այդ թվում՝ ֆրանսիական

կառավարության կողմից՝ Հանրային ապա
հովության միւվւսար ժուլեֆ Ֆրսւնչեսկին, 
Փարիղի քաղաքագլուխ Ժակ Շիրակի ներ
կայացուցիչ ժւսն Տիրերին, Արտաքին գոր
ծերի նախկին մինիստր Ս՜որիս Կուվ դը 
Մյուրվիւը, գեներալ Բենուվիլը, Ազգային ժ ո 
ղովի նախագահի, 17-րդ թաղամասի թաղա
պետության, Արտաքին ւփնիստրությսւն կրո
նական տեսչության զանազան ներկայացու
ցիչներ, ինչպես նաև Իսի յե  Մուլինոյի, Առ– 
նուվիլ լե Գոնեսի, Շավիլի քա ղա քա գլուխ
ները և այլ բազմաթիվ անձնավորություն– 
ներ։

Ազգային շրջանակներից ներկա Են եղե| 
կրոնական ընկերակցություններ, հոգաբար
ձություններ Փարիզից և այլ քա ղա քներից, 
հայ պատւ(իրակություններ արտասահմանից 
(Բելգիա, Շվեյցարիա, Հ ո լա ն դ իա ), ազգային 
տարբեր միությունների և կազմակերպու
թյունների ներկայացուցիչներ և այլն։

ժ ա մ ը  10-ին Տ. Սերովբե արքեպիսկոպոսի 
հիշատակին սուրբ պատարագ է մատուցել 
Տ. Թորգոմ արքեպիսկոպոս Մանուկյանը։ Ի 
ժւսմ պատարագի կատարվել է հանգուցյալի 
վերջին օծոււ1ն ու թաղման կարգը։

Այնուհետև Տ. Գյուտ եպիսկոպոսը, խոսք 
առնելով, առանձին-ւսռանձին հիշատւսկել է 
այս առթիվ Փարիզ ժամանած հայ բարձ
րաստիճան հոգևորականների անունները, 
ընթերցել է Տանն Կիլիկիո Գւսրեգին Բ կա
թողիկոսից ստացված ցավակցական հեռա
դիրը և Փարիզի Հա յ Առաքելական Եկեղեցու 
Կրոնական Ընկերակցության ու ողջ հայ 
հոգևորական դասի անունից խորազգաց 
շնորհակալություն է հայտնել հոգևորական և 
աշխարհական այն բոլոր օտար պաշտոնա
կան անձնավորությանց, որոնք եկել էին 
բաժանելու Հա յ Եկեղեցու սուգը։ Ապա նա 
ֆրանսերեն լեզվով համւսռոտակի ներկա
յացրել է հանգուցյալ Սերովբե սրբազանի 
անցա ծ եկեղեցական, հասարակական, կըր– 
թական և մշակութային կյանքի բեղմնավոր 
ուղին։

Տ . Գյուտ եպիսկոպոսի ելույթից հետո 
Մայր Աթոռի դիվանապետ Տ. Ներսես եպիս
կոպոս Պոզապալյանը ընթերցել է Ամենայն 
Հա յոց Վեհափառ Հայրապհտի սրտի խոսքը 
Տ. Սերովբե արքեպիսկոպոսի մահվան առ
թիվ (Հա յոց Հայրապետի խոսքը տես « է ջ 
միածին» ամսագրի սույն համարում, էջ 5 ) :

Այնուհետև խոր՛անի վրա դրվա ծ բաց դա–

գւալի առաջ դամբւսնսւկւսն մի հուզիչ ճտռ 
I. ւսրտւսասնել Երուսաղեմի հւսյոց Պատ
րիարք Տ. Եղիշե արքեպիսկոպոս՛ ՚

Իր խոսքի սկզբում Ամենապւստիվ Սրբա
զան Հայրը նշելուց հետո, թե Տ .  Սերովբե 
արքեպիսկոպոսի մահը սգում է ֆրանսահայ 
գաղութը, սգում է Երուսաղեմի Սրբոց Հա– 
կոբյանց միաբանությունը, սգում է ողջ Հա– 
յաստւսնյայց Եկեղեցին, վեր է հանել հոգե
լույս Սրբազանի նկարագրի մի շարք հատ– 
կանշւսկսւն գծերը՝ ավելացնելով. «...Ան եղավ 
ւէեր Եկեղեցվո և ժողովուրդին գերագույն շա– 
հերու հասկացողության մարդը։ Իր քաղցր 
հոգին, քրիստոնեական հրահանգներով 
մարզված, զերծ մնաց միշտ խոտոր ու մո
լար շարժումներն։ Պարզ, անպատրվակ և 
անկեղծ էր աղբյուրներու զուլալ ջուրին պես։ 
Իրեն հատուկ այս զգսւցումներուն շնորհիվ 
էր, որ ան կրցավ երեսուն տարիներ վայե
լել ֆրանսահայ գաղութին սերն ու համա
կրանքը։ Նվիրվիլ ո՛չ փառքին, որ կխաբե 
անմիտը, ո՜չ իշխանության, որ կշլմորե անձ
նապաշտը, այլ նվիրվիլ այն զգացումներով, 
որոնցմով ծնողքը իր զավակներուն, վար
դապետը իր աշակերտներուն և կրոնավորը 
իր ժողովուրդին վրա կբա շխ վի»։

Իր սրտառուչ դամբանականը Տ . Եղիշե 
Պատրիարքը վերջացրել է իր հանգուցյալ 
հոգևոր եղբորն ուղղված հետևյսդ խոսքերով. 
«Կհավատամ, թե երբ կգոցեիր նայվածքդ 
կյանքի լույսին, զգացիր, թե հովեն քշված 
խլյակ մը չես եղած և կրնաս ճակատաբաց 
կենալ հավիտենականին առջև, որովհետև 
քու կյանքդ անոր քեզի շնորհած քւսնքար- 
ներուն ջահավորումը եղա վ»։

Սույն հանդիսավոր արարողությունն ա– 
վարտվել է ժամը 12.30-ին, և Մայր եկեղե
ցում հա վաքված բազմությունը փակ դագա
ղի ետևից ուղևորվել է դեպի Պեր-Լաշեզի գե
րեզմանատուն։ Այստեղ տեղի ունեցած թաղ
ման կարգից, հողի օրհնությունից և աղոթք
ներից հետո ներկա հավատացյալները իրենց 
վերջին հա րգանքն են մատուցել իրենց սի
րելի առաջնորդին, որի աճյունը ամփովւվել 
է Արևմտյան Եվրոպայի հայ առաջնորդներին 
հատկացված դամբարանում։

Հետ ևյա լ օրը, կիրակի, փետրվարի 19-ին, 
Ֆրանսիայի բոլոր հայկական եկեղեցինե
րում մատուցվել է սուրբ պատարագ՝ ի հիշա
տակ հոգելույս Տ .  Սերովբե ւսրքեպիսկոպոււ 
Մանուկյանի։


